
Naalagaaffiit Peqgatigiit meeqgat pillugit isumagatigiissutaata ilanngunnegarnissaa
pillugu Kingusinnerpaamik 2016-imi  ukiakkut ataatsimiinnermi Inatsisartut
inatsisaattut  siunnersuutegaqqullugit ~ Naalakkersuisut  pegqunegarnissaannik
Inatsisartut aalajangiiffigisassaattut siunnersuut.

(Inatsisartunut ilaasortaq Aaja Chemnitz Larsen, Inuit Atagatigiit)

Aappassaaneernera.

Inatsisartunut ilaasortag Aaja Chemnitz Larsen Inuit atagatigiit Naalagaaffiit peqatigiit
isumagatigiissutaata ilanngunegarnissaa pillugu inatsisartunut  sagqummiussagarluni
tamannalu ogaaseqarfigissavarput.

Meeqgat illersornegarnissaat tamatta inatsisartuni  pingaartikkipput nalunngilarput
meeqganullu suliniutit nukittorsartuarnissaat tamatta pisussaaffittut tigusariagaripput Partii
Naleqgamiit ogaatigerusupparput.

Nunatsinni  meeqgat  atugaat  qujanartumik suli  nipitunerujartuinnartumik
eqqartornegarnerulernerat ajunngilluinnartoq Partii Naleqgamiit ogaatigerusupparput, tassami
pissutsit akuersaarnegarsinnaanngitsut meerartatsinnut inuusuttunullu ilaatigut
sumiginnaanerit annertusiartuinnartutut isikkogartut ataatsimoorullugit
akiorniartariagaleratsigit.

Meeqgat inuuniarnikkut isumaginegarnikkut ilinniartitaanikkullu isumassorneqarluarlutik
ineriartornissaat annertusartuartariagartoq Partii Naleqgamiit isumagarluinnarpugut.

Meeggat meeraanerminni  nuannaarlutik  toqqissisimallutik  ulluinnarni  inuuneranni
pitsaasunik atugassaqartitaallutik peroriartornissaat angerlarsimaffegarnikkut
atisassaqartitaanikkut nerisassaqgartitaanikkullu ullumikkornit pitsaanerusunik meeqqgat ilaasa
atugassagartitaanissaat qulakkerniartariagarmat.

Angajogqgaat meerartallit angerlarsimaffimminniit anisitaasimasut ilumut
pissusissamisoornersoq akuerinegarsinnaanersorlu tamanna eqqarsaatigisariagalerparput,
angajoqgaat ajornartorsiutegarpata ajornartorsiutaat pillugit siusinnerusumik
suliniarfiginegartalernissaat ilungersuuttariagalerparput tassami meeqggat angajogqgaallu
angerlarsimaffeerullugit anisiinnarnegartarnerat akuersaaginnarsinnaajunnaarparput.

Kiisalu aamma ikiorsiisarnermut tunngasut pingaartumik suliffissaarunnermi aningaasat
tigusartakkat angajoqgaanut  meerartalinnut  tunniunnegartartut  aningaasanngorlugit

tunniussat nalingi ullutsinnut inuuniarnermut naleqgunnerusumik angissusilertariagalersut
Partii Naleqgamiit ogaatigerusupparput.

Ilagutariinnermut peqqissutsimullu ataatsimiititaliap allanngutissatut siunnersutaa tassalu

Namminersornermut inatsimmut Kkillissarititap iluani Naalagaaffiit Peqatigiit Meeqqat
pillugit isumaqatigiissutaata kingusinerpaamik 2017-imi Inatsisartut inatsisaannut
ilannguneqgarnissaanik  Naalakkersuisut peqqunegarnissaat pillugu Inatsisartut
aalajangiiffigisassaattut siunnersuut.

Matumanilu sagqummiunnegartoq tamakkiisumik Partii Naleggamiit taperserparput Meeqgat
inuusuttutllu  atugaasa isumannaatsumik pisinnaatitaaffegarlutik inissinnegarnissaat
pingaarluinnarmat.

